
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
手札曰“大抵外祖之爲國血心，可質於神明，毋愧於古人。此非祖孫間挾私之言，實一世之公議，亦百代之公言。則不幸眩惑於聖聰，致有今番之處分。外祖之情地，雖甚迫隘，吾則曰，果如袖箚所言，‘千奇百怪，可驚可愕，不一其端，苟究其本，公耳國耳。’聖敎雖出意外，外祖之當日忠誠，可以永有辭於萬世，夫復何憂！”

又敎以“某年五月十三日申時，罔極之物自外燒酒房運來有命，故始知有罔極之擧條。進詣文政殿內，則自上命之出去。故出坐王子齋室簷下，其時過申已久，而聞奉賀來到闕下而氣塞，故以吾所欲進之淸心元送之，則一物之入，即出自聖心，非奉賀之提稟，觀於時刻先後而可昭然矣。”

又敎以“當日處分

